
IMIYALELO NENGCACISO
1. Eli phepha linamaCANDELO AMATHATHU:

ICANDELO A: Izincoko (40)

ICANDELO B: Imihlathana emide (20)

ICANDELO C: Imihlathana emifutshane (20)
2. Phendula umbuzo omNYE kwicandelo ngaliNYE.
3. Bhala ngolwimi ohlolwa ngalo.
4. Qala icandelo ngaliNYE kwiphepha ELITSHA.
5. Yenza uyilo (umzekelo, imephu yenggondo, isazobe okanye idayagramu/

flowu tshati/amagama ngundoqo, njalo-njalo). Hlela uze ufunde kwakhona
umsebenzi wakho. Uyilo malubhalwe PHAMBI kokubhalwa kwesincoko.

6. Wonke umsebenzi woyilo mawubhalwe ucaciswe ngolo hlobo. Uyacetyiswa
ukuba ukrwele umgca ongqumla kulo lonke uyilo olwenzileyo.

7. Uyacetyiswa  ukuba usebenzise imizuzu engama-60  ubuncinci
kwiCANDELO A, imizuzu engama-30 kwiCANDELO B nemizuzu engama-30
kwiCANDELO C.

8. Bhala iimpendulo zakho ngokuchanekileyo ngokwendlela yokunombola
esetyenzisiweyo kwiphepha lemibuzo.

9. Nika impendulo nganye isihloko esichanekileyo.

QAPHELA: Isihloko masingabalwa xa kubalwa amagama asetyenzisiweyo.
10. Bhala ngokucocekileyo nangokucacileyo.

UBUDE BEEMPENDULO

ICANDELO A: lzincoko — Bhala isincoko esili-150 — 180 amagama

ICANDELO B: Imihlathana emide — Bhala ama-60 — 80 amagama [umxholo
kuphela]

ICANDELO C: Imihlathana emifutshane — Bhala ama-40 — 60 amagama
[umxholo kuphela]

ICANDELO A: IZINCOKO

Khetha isincoko sibe SINYE kwezi zilandelayo. Bhala amagama angama-150 ukuya
kuma-180.

UMBUZO 1
1.1 Bhala isincoko ngesi sihloko. 'Usapho Iwam.’
[40]
OKANYE
1.2 Bhala ibalana okanye intsomi ngesi sihloko, 'Inja yam yasindisa ubomi bam.’
[40]

OKANYE

1.3 Ukhe wathenga itikiti letreyini ukusuka eThekwini ukuya eKapa. Uhambo
lwetreyini luthathe iintsuku ezimbini. Uchithe iintsuku ezintathu eKapa.

Balisa konke okwenzekileyo etreyinini uthethe nangokuhlala kwakho eKapa
nangezinto ozibonileyo.

[40]
OKANYE
1.4 Uziva wonwabile ngenxa yokukhethwa ukuba umele ilizwe lakho
kukhuphiswano lomculo weJazz neHip-hop.
Bhala isincoko uchaze ukuba wenze njani na ukuze kukhethwe wena.
[40]

OKANYE

15 Jonga kulo mfanekiso ubhale isincoko.

[40]

OKANYE

1.6 Jonga kulo mfanekiso ubhale isincoko.

[40]

OKANYE

1.7 Jonga kulo mfanekiso ubhale isincoko.

[40]

OKANYE

1.8 Jonga kulo mfanekiso ubhale isincoko.

[40]

AMANQAKU ECANDELO A: 40

Akuvumelekanga ukufotokopa eli phepha Tyhila iphepha



IsiXhosa Ulwimi LwesiBini Olongezelelweyo (SAL)/P2 7 DBE/Novemba 2010
NSC

ICANDELO B: IMIHLATHANA EMIDE

Khetha umhlathana ube mNYE kule ilandelayo. Bhala ama-60 ukuya kuma-80
amagama. Bhala kwiphepha elitsha.

UMBUZO 2
2.1 INGXOXO
Umakhulu notatomkhulu bomhlobo wakho abawugondi kakuhle umsebenzi
kaRhulumente eMzantsi Afrika. Bona bavela phesheya kolwandle. Thetha
nabo ubachazele konke ngoRhulumente woMzantsi Afrika.
Bhala ke INGXOXO. [20]
OKANYE
2.2 ILETA ESEMTHETHWENI

Bhalela umanejala weMetro Rail ILETA yokukhalaza. litreyini bezihamba
emva kwexesha izolo. Le nto ibangele iingxaki ezininzi ebomini bakho.

Bhala ILETA yokukhalaza umxelele umanejala konke okwenzekileyo.

“Iphi itreyini
ngoku?!!"

[20]

OKANYE

2.3 IRIVYU

Umhleli wemagazini ethile ucele ukuba uye eKruger National Park (umyezo
wezilwanyana) ngempelaveki ukuze ubhale IRIVYU ngotyelelo lwakho.

Bhala le RIVYU iya kule magazini.

[20]
OKANYE
2.4 INGXELO
Ukhe waphuma neklasi yakho waya kwisibhedlele esinabantwana abagulayo.
Bhala INGXELO ngolu tyelelo esibhedlele. [20]

AMANQAKU ECANDELO B: 20

ICANDELO C: IMIHLATHANA EMIFUTSHANE

Khetha umhlathana ube MNYE kule ilandelayo. Bhala ama-40 ukuya kuma-60
amagama. Bhala kwiphepha elitsha.

UMBUZO 3
3.1 ISIMEMO

Usisi wakho uza kutshata ngoDisemba.

Bhala esi SIMEMO somtshato kasisi wakho.

[20]
OKANYE
3.2 ISIBHENGEZO-NTENGISO
Wena uphangelela inkampani ethengisa izindlu. Le nkampani ifuna ukuba
uthengise indlu.
Bhala ISIBHENGEZO-NTENGISO sale ndlu ithengiswayo.
= W B
il r
Nantsi indlu ethengiswayo! [20]
OKANYE

3.3 IPOSIKHADI
Wena useholideyini. Ukwindawo enomdla kakhulu.

Bhala IPOSIKHADI.

[20]

AMANQAKU ECANDELO C: 20
AMANQAKU EWONKE: 80

